
				এই পাতাটির মুদ্রণ সংশোধন করা প্রয়োজন। 
बचकप 2>द्धिष्टात्रछन्हें ।
pagear
হাইকোর্টের রায় বাহির হইবার পর হইতেই পুলীিসের আনাগোনা একটু ঘন ঘন আরম্ভ হইয়াছিল—সাজা কমাইবার প্রলোভনে। যদি কেহ কোন নূতন কথা বলিয়া দেয়! আমাদের ধরা পড়িবার পরই নানা সুত্রে এতকথা রাহির হইয়া গিয়াছিল যে পুলীসের জানিবার আর বোধ স্থায় বেশী কিছু বাকি ছিল না। কিন্তু তথাপি পুলীিস একবার নাড়া চাড়া দিয়া দেখিল আরও কিছু সংগ্ৰহ করা যায় কি না। নির্জন কারাবাসের সময় মানুষের মন অপরের সঙ্গে কথা কহিবার জন্য যে কিরূপ অস্থির হইয়া উঠে, পুলীসেরা তাহ বেশ ভাল করিয়াই জানে। দুই এক মাস যদি কাহারও সহিত কথা কহিতে না পাওয়া যায় তাহা হইলে মানুষের । টিকটিকি, আরসুলার সহিতই কথা কহিতে ইচ্ছা হয়—পুলীস ত তত্ত্ব * মানুষ ! কতকগুলা বাজে কথা কহিতে গেলে তাহার সহিত দুই একটা গোপনীয় কথাও বাহির হইবার সম্ভাবনা । আর ২০|৩০ জন লোকের নিকট ঘুরিলে অন্ততঃ চার পাঁচ জনের নিকট হইতে এইরূপ এক আধটা কাজের কথা পাওয়া যায়। পুলীসের তাহাই ভরসা।
কথা বাহির হইবার আরও একটা কারণ এই যে, নামে “গুপ্ত সমিতি’ হইলেও কতকটা অভিজ্ঞতা ও কতকটা অর্থের অভাবে আমাদের কার্য্যপ্ৰণালী শৃঙ্খলাবদ্ধ হইয়া উঠিতে পারে নাই। ইউরোপীয় গুপ্তসমিতিগুলির ভিন্ন ভিন্ন বিভাগ ভিন্ন ভিন্ন অধ্যাক্ষের অধীনে থাকে ; এবং এক

